
Lanekoa ez den denbora, etxe barruan zein kanpoan 
ematen duguna da eguneroko denbora librea, eta ez 
da berdin banatzen gizon eta emakumeen artean, 
2014an egindako Bizi Kondizioen inguruko Inkestaren 
zifren arabera. 

Egun normal batean 4 ordutik gorako denbora librea 
izatea ohikoagoa da gizonengan emakumeengan 
baino, kontuan hartutako adin-tarte guztietan: gazteak 
-35 urtera arte-, helduak -35 eta 59 urte bitartean- eta 
erretiroa hartzeko adin bueltan daudenak -60 
urtekoak eta hortik gorakoak-. 

Egunean 4 ordu libre baino gutxiago duten 
emakumeak gehiago dira proportzioan gizonak baino, 
adin tarte guztietan. 

Eguneroko 
denbora librea

Euskal AEko 6 urte eta gehiagoko biztanleria, eguneko denbora librea (1), 
adina eta sexuaren arabera 2014. %

Emakumeak Gizonak
(1) Lanegun batean, ez asteburuetan

Aisialdiko eta bizitza sozialeko jarduerak atsedena, 
dibertsioa eta garapen pertsonala ematen dizkigute. 
Telebista ikustea, prentsa eta liburuak irakurtzea edo 
musika entzutea -aisialdia pasiboa izeneko taldean- 
dira partaideko batez besteko denbora handiena 
aurkezten dutenak. Gehiengoa gizon erretiratuei 
dagokie (4:49) eta gutxiengoa enplegua duten 
emakumeei (2:13), Denboraren Aurrekontuen 2013ko 
Inkestaren zifren arabera.  
 
"Aisialdia pasiboko" jarduera hauetako batzuk 
aisialdikoak ez diren beste batzuekin batera egiten dira, 
aldi berean, eta etxeko lanak edota zaintza lanak izaten 
dira, normalean, emakumeek egindakoak, gizonek 
baino gehiago. "Bigarren mailako jarduera gisa" 
tratatzen dira.

Aisialdia aktiboko jardueretan -paseatzea, txangoak 
egitea edo interneten nabigatzea-, partaideko batez 
besteko denbora handiena gizon ikasleei dagokie 
(3:03) eta txikiena, kasu honetan ere, enplegua duten 
emakumeei.

Gizarte-bizitzaren berezko jardueretan -solasean 
aritzea, lagunekin irtetea edo elkarteetan parte 
hartzea-, partaideko batez besteko denborarik 
handiena gizon erretiratuei dagokie (1:50) eta baxuena 
etxeko lanetan aritzen diren gizonei (1:01), enplegua 
duten gizonen atzetik (1:24).

Aisialdia eta gizarte-bizitzaren 
berezko jarduerak

Euskal AEko 16 urte eta gehiagoko biztanleria, partaideko batezbesteko 
denbora Aisian eta Gizarte-bizitzan, lan-jarduerarekiko erlazioaren eta 
sexuaren arabera (oo:mm). 2013

Aisialdia aktiboa.

Gizon eta emakumeen artean, kirolari dagokionez 
dagoen etenik handiena asteburuetako kirol praktikan 
antzematen da, partaideko batez besteko denbora 
aztertuta. Igandeari dagokionez, 55 minutuko aldea 
dago, batez beste; eta larunbatari dagokionez, 48 
minutukoa, Denboraren Aurrekontuen 2013ko 
inkestaren arabera.

20 urtetan (1993tik 2013ra) emakumeek kirol 
jardueretan duten parte-hartzea 6 puntu portzentual 
hazi da, 1993ko %7tik 2013ko %13ra igaroz; gizonen 
kasuan, %13tik %18ra pasa da; hau da, 5 puntu hazi da 
denbora tarte berean.

Kirol jarduerak ohikoagoak dira lanegunetan: 
emakumeen %17,4k eta gizonen %20,1ek egiten dute 
kirola astean zehar.

Ibilaldiak eta txangoak ohikoagoak dira asteburuetan: 
igandeetan emakumeen %57,5ek eta gizonen %59,2k 
praktikatzen dituzte; hala ere, gizonek emandako 
denbora emakumeena baino handiagoa da, 18 minutu 
batez beste. Batez besteko denbora partaideko : 2:13 
emakumeak eta 1:55 gizonak.

Euskal A.E.ko 16 urte eta gehiagoko biztanleriaren parte-hartze tasa Aisia 
aktiboan, asteko egunaren eta sexuaren arabera 2013.%

Asteburua.

Asteburua aisialdi partekaturako eremua izaten da, 
batez ere.  Igandean, batez beste, herritarren % 96k 
aisialdia pasiboko jardueraren bat burutzen dute (I. 
mota), hala nola "telebista ikustea" edo "egunkari eta 
aldizkariak irakurtzea", Denboraren Aurrekontuen 
2013ko inkestaren arabera. Gizon eta emakumeek 
jarduera horietan duten parte-hartzea antzekoa da, 
baina partaideko batez besteko denbora handiagoa da 
gizonen kasuan.

Egun horretan bertan, emakumeen % 57,5ek eta 
gizonen % 59,2k "ibilaldiak eta txangoak" egiten 
dituzte; edota "kirol jarduerak" burutzen dituzte, 
emakumeen % 5,7k eta gizonen % 12,4k. partaideko 
batez besteko denbora handiagoa da gizonen kasuan, 
emakumeen kasuan baino.

Igandeetan, kontuan izanik emakume eta gizonen 
parte-hartzea "harrera eta irteeretan" (% 13,1 
emakumeak eta % 16,7 gizonak), "solasaldietan" (% 47 
emakumeak eta % 43,9 gizonak), "erlijio jardueretan" 
(% 13,8 emakumeak eta % 6,4 gizonak), ikus daiteke 
partaideko batez besteko denbora handiagoa dela 
gizonen kasuan ere, "solasaldien" kasuan ezik. 
Horretan, partaide bakoitzeko batez besteko denbora 
12 minutu handiagoa da emakumeen artean. 

Euskal AEko 16 urte eta gehiagoko biztanleriaren partaideko batez besteko 
denbora (oo:mm), jarduera-multzoaren, asteko egunaren (igandea) eta 
sexuaren arabera.  2013

Eustat. Datu-Bankua.Denboraren Aurrekontuen Inkesta.

0:00 0:28 0:57 1:26 1:55 2:24 2:52 3:21 3:50 

Parte hartze erlijiosoa

Solasaldiak

Harrerak eta irteerak

Kirol-jarduerak

Ibilaldiak, txangoak

Ikuskizunetara joan

Irakurtzea, telebista, irratia

G
iza

rte
-b

izi
tz

a
Ai

sia
 II

Ai
sia

 I

Emakumeak Gizonak

Aisialdia eta gizarte-bizitzaren berezko jarduerakEguneroko denbora librea Aisialdi denborarekiko asebetetzea Genero Berdintasunaren indizea Teknologia berrien eragina Laburpena

Aisialdia eta gizarte-bizitzaren 
berezko jarduerak

6. Aisia eta
Gizarte-bizitza1. Populazioa 2. Lana guztira 3. Diru-sarrerak 4. Osasuna 5. Hezkuntza 7. Ahalduntzea



05

Gizarte-bizitza.

Emakumeen % 9k eta gizonen % 8k ez dute 
adiskidetasun edo auzoko harremanik mantentzen, 
Bizi Kondizioen 2014ko Inkestaren arabera. Osasun 
onik ez izateak, baliabide ekonomikoen gabeziak eta 
bestelako faktore batzuek gizarte-bizitza murriztu 
dezakete, Ongizate Pertsonalaren inguruko 2017ko 
inkestaren arabera.

"Kopak hartzera" edo "Basoerdiak hartzera" joatearen 
moduko jardueren parte-hartze tasak azken 30 
urteetako baxuenak dira (1993-2013), eta hainbat 
faktorek izan dezakete eragina horretan. Tasa horiek 
beti izan dira nabarmen handiagoak gizonen kasuan, 
emakumeen kasuan baino.

Emakumeek gizonek beste edo gehiago parte hartzen 
dute gizarte-bizitzaren berezko jardueretan -"ardoak 
hartzera joatearen" salbuespenarekin-; hala ere, 
gizonek denbora gehiago eskaintzen dizkiete jarduera 
horiei, batez beste, "etxean adizkideak hartzea" 
jardueraren kasuan izan ezik, Denboraren 
Aurrekontuen 2013ko Inkestaren arabera. Partaideko 
emakumeen batez besteko denbora ia beti da 
gizonena baino baxuagoa.

EAEko 16 urtetik gorako herritarren partehartze-tasa (%), eta batez besteko 
denbora (oo:mm), gizarte-bizitzaren jardueretan, sexuaren arabera. 2013. 

Eustat. Datu-Bankua.Denboraren Aurrekontuen Inkesta.

Emakumeek aisialdia denborarekiko daukaten 
asebetetzea gizonena baino apur bat baxuagoa da 
-6,69ko puntuazioa dauka emakumeen kasuan eta 
6,75ekoa gizonen kasuan-, Ongizate Pertsonalaren 
2017ko Inkestaren zifren arabera. Desberdintasun txiki 
orokorrak dira, eta mantentzen dira. 

2017ko zifren arabera, etxean adingabekorik ez 
daukaten bikoteen asebetetze-maila handiagoa da 
(7,25) seme-alabaren bat daukaten bikoteena baino 
(6,50). Era berean, lana duten pertsonen aisialdia 
denborarekiko asebetetze maila (5,65) lanik ez 
daukatenena baino txikiagoa da (7,64). Azkenik, 
osasun txarrak eragin negatiboa dauka aisialdiarekiko 
asebetetzean.

Herritarren harreman pertsonalekiko batez besteko 
asebetetzea aisialdiarekiko asebetetzea baino 
handiagoa da (7,64 emakumeen kasuan eta 7,59 
gizonen kasuan); asebetetzea handiagoa da etxeko 
ekonomikoa ona denean (7,84), eta aisialdia 
denborarekiko asebetetzea ere ona denean (7,81); 
baxuagoa da etxebizitza eta inguruarekiko asebetetzea 
ere baxuagoa denean (6,83).

Aisialdia denborarekiko 
asebetetzea 

Euskal AEko 16 urte eta gehiagoko biztanleria, aisialdiarekiko asetasuna eta 
harreman pertsonalen adierazleen arabera, sexu eta urteari jarraiki  (0-10 
batazbestekoa). 2014, 2017

Genero Berdintasunaren Indizeak, Gizarte Jardueren 
azpidimentsioaren azterketan, gizon eta emakumeen 
arteko desberdintasuna erakusten du, bai kirol, kultura 
eta aisialdia jarduerei dagokienez, baita boluntariotza 
eta ongintza jarduerei dagokienez ere; azken horietan 
aldea are handiagoa da, 2015eko zifren arabera.

Aldi horretan, boluntariotza eta ongintza jardueren 
arloko Genero Berdintasunaren Indizea 34,5ekoa da, 
Europar Batasunaren balioaren azpitik -100 erabateko 
berdintasuna da-. Kirol, kultur eta aisialdia arloko 
jarduerei dagokienez, indizearen balioa 77,5ekoa da, 
Europar Batasunaren eta Frantziaren balioen gainetik.

Genero Berdintasunaren 
Indizea 

Genero berdintasunaren indizea. Gizarte jarduerei buruzko azpidimentsioaren 
adierazleak. 2015

Eustat. Genero Berdintasunaren Indizea

0,0 

10,0 

20,0 

30,0 

40,0 

50,0 

60,0 

70,0 

80,0 

90,0 

EB-28 Frantzia Euskal AE Espainia

Kirol, kultura eta aisiako jarduerak Boluntariotza eta ongintzako jarduerak

Aisialdia eta gizarte-bizitzaren berezko jarduerakEguneroko denbora librea Aisialdi denborarekiko asebetetzea Genero Berdintasunaren indizea Teknologia berrien eragina Laburpena

6. Aisia eta
Gizarte-bizitza1. Populazioa 2. Lana guztira 3. Diru-sarrerak 4. Osasuna 5. Hezkuntza 7. Ahalduntzea



Teknologia berriek aldaketa handiak ekarri dituzte 
komunikazio-bideetara. Herritarren aisialdiak eta 
gizarte-bizitzak pertsonen arteko komunikazioa eta 
harremanak dituzte oinarri, eta ikusi dugu jarduera 
handiagoa dagoela emakumeen arteko solasaldietan, 
gizonen artekoetan baino.

Emakumeen artean baxuagoa da interneterako 
sarbidea adierazten duen tasa, orokorrean. Hala ere, 
handituz doa. Internet erabiltzen duten emakumeen 
bereizgarria da gehiago erabiltzen dituztela WhatsApp 
eta sare sozialak; gizonek aldiz, gehiago erabiltzen 
dituzte komunikabide digitalak. Gizon eta emakumeen 
artean desberdintasun bat dago interes digitalari 
dagokionez, eta hori mantendu egiten da. 
Desberdintasun hori aisialdia pasiboko jarduera 
tradizionaletan ere antzematen zen.

Teknologia berrien 
eragina

Euskal AEko internet erabili duten 15 urteko eta gehiagoko biztanleak, 
erabilitako zerbitzuak  eta sexuaren arabera.2017 .%

Laburpena

Orokorrean, kanpoko eta etxeko lanetik kanpo ematen 
den eguneko denbora librea murritzagoa da 
emakumeentzat gizonentzat baino. 
Aisia eta gizarte-bizitzako jardueretan emandako 
partaideko batez besteko denborari erreparatuta, 
emakumezkoena gizonezkoena baino murritzagoa da.

Asteburuan, "telebista ikustea" eta "egunkari eta 
aldizkariak irakurtzea" jardueretako parte-hartzea 
antzekoa da gizon eta emakumeen artean, baina 
partaideko batez besteko denbora handiagoa da 
gizonen kasuan.

Ibilaldi eta txangoetan, igande batean, emakumeen 
partaideko bataz besteko denbora gizonena baino 18 
minutu murritzagoa da. 

Kirol jarduerak astean zehar ohikoagoak dira: 
emakumeen % 17,4k eta gizonen % 20,1ek hala egiten 
dute. Partaideko batez besteko denborari erreparatuta, 
gizonen aldeko tarterik handiena asteburuan ematen 
da, igandean batez beste 55 minutuko aldea eta 
larunbatean 48koa, Denboraren Aurrekontuen 
Inkestaren arabera.

Gizarte-bizitzaren jarduera batzuetan, "Basoerdiak 
hartzera" edo "kopak hartzera" joatearen modukoetan 
parte-hartze tasak azken 30 urteetako baxuenak dira 
(1993-2013), eta beti izan dira nabarmen handiagoak 
gizonen kasuan, emakumeen kasuan baino.

Gizarte-bizitzaren berezko beste jarduera batzuetan 
-dantzaldiak, jaiak, bisitak…- emakumeek gizonek 
beste edo gehiago parte hartzen dute -"basoerdiak 
hartzera joatearen" salbuespenarekin-; hala ere,gizonek 
denbora gehiago eskaintzen dizkiete jarduera horiei, 
partaideko batez beste, "lagunak etxera 
gonbidatzea"jardueraren kasuan izan ezik, 2013ko 
zifren arabera. 

Grafiko eta irudien iturria
Euskal AEko 6 urte eta gehiagoko biztanleria, eguneko denbora librea (1), adina eta sexuaren arabera 2014. %

Euskal AEko 16 urte eta gehiagoko biztanleria, partaideko batezbesteko denbora Aisian eta Gizarte-bizitzan,
lan-jarduerarekiko erlazioaren eta sexuaren arabera (oo:mm). 2013.

EAEko 16 urtetik gorako herritarren partehartze-tasa (%), eta batez besteko denbora (oo:mm), gizarte-bizitzaren jardueretan, sexuaren arabera. 2013.
Euskal AEko 16 urte eta gehiagoko biztanleria, aisialdiarekiko asetasuna eta harreman pertsonalen adierazleen arabera,

sexu eta urteari jarraiki  (0-10 batazbestekoa). 2014, 2017.
Genero berdintasunaren indizea. Gizarte jarduerei buruzko azpidimentsioaren adierazleak. 2015.

Emakumeek aisialdia denborarekiko daukaten 
asebetetze maila gizonena baino apur baxuagoa da; 
aldea txikia da, batez besteko orokorrak dira, eta 
mantentzen dira.

Genero Berdintasunaren Indizeak emakume eta 
gizonen arteko desberdintasuna ' kirol, kultura eta 
aisialdiko jardueretan' ere erakusten du, Euskal AEn 
balioa 77,5ekoa da, Europar Batasunaren eta 
Frantziaren balioen gainetik. Aldiz, 'boluntariotza eta 
ongintzako jardueretan' Euskal AEn balioa Europar 
Batasunaren batez bestekoaren azpikoa da, 2015eko 
zifren arabera.

Internet erabiltzen duten emakumeek gehiago 
erabiltzen dituzte WhatsApp eta sare sozialak gizonek 
baino, eta hauek komunikabide digitalak gehiago 
erabiltzen dituzte emakumeek baino, komunikabideen 
euskarri tradizionaletan antzematen bezala. 

Laburbilduz, aisialdian dauden emakume eta gizonen 
arteko aldeek argi erakusten dute genero 
estereotipoek errotuta jarraitzen dutela 
-femeninotasuna eta maskulinotasuna arautzen 
dutenak- gure gizartean, eta emakumeentzako 
desabantaila egoerak dakartzatela hainbat aspektu 
garrantzitsutan, bizitzaren kalitatean eraginez.

6. Aisia eta
Gizarte-bizitza1. Populazioa 2. Lana guztira 3. Diru-sarrerak 4. Osasuna 5. Hezkuntza 7. Ahalduntzea


